
0. Introduccion

O presente traballo ten como obxectivo a descricion do compor-
tamento do pronome posesivo como integrante da frase adverbial, en se-
cuencias do tipo:

(1) E eu véxoa descer por diante mifia, que sigo na fiestra a ollar
(Bretafia, p. 16)

O interese por este tipo de estructuras ¢ dobre, desde o noso punto
de vista. En primeiro lugar, a presencia do posesivo na realizacion desta
funcion sintactica supon un punto de afastamento maximo con respecto 6
valor semantico de posesion ou pertenza' que reiteradamente lle atribuiu a
gramatica tradicional. O comportamento da unidade ¢ puramente
referencial, dado que sitia o valor espacial indicado polo adverbio en
funcion das persoas gramaticais. En segundo lugar, e xa propiamente
desde a perspectiva da descricion do galego, obsérvase un amplo debate
entre os distintos autores acerca do caracter orixinariamente autéctono ou
foraneo da estructura e, por tanto, a sia integracion ou non na gramatica
non interferida da lingua’.

! Os exemplos de definiciéns seménticas do pronome posesivo son miltiples. Cal-
quera gramatica de corte tradicional opta por este tipo de via para a delimitacion da
unidade. Que nds saibamos, as propostas mais completas nesta direccion aparecen en Lenz
(1935: 271-277), ainda que tamén pode consultarse a gramatica de Fernandez Ramirez
(1951: 227-235) ou o Esbozo (1973: 210). Dentro da lifia semanticista, o mais innovador ¢
o traballo de Seiler (1983: 7-8).

2 Asi, mentres Alvarez e outros (1986: 221) constatan, sen xuizos valorativos, a
posibilidade de aparicién do posesivo "con calquera adverbio -ou locucion- relativo de lu-
gar", Costas e outros (1988: 112) non vacilan en xulgalas como "decalques puros do
espaflol vulgar". Pola sua banda, Carballo Calero (1966: 199) propéon unha equivalencia
exacta entre a presencia do posesivo na frase adverbial do galego e do espaiiol: neste escolle
a forma masculina, naquel a feminina. Sen embargo, en ningiin momento se indica que o
fendmeno en galego poida ser froito da interferencia do espaifiol.

Cadernos de Lingua 11 (1995), 5-21



De menor interese €, para 0s nosos obxectivos actuais, a polémica
xurdida no ambito lingiiistico espafiol acerca das relacions entre posesivo
e persoal, polémica que, nas stas formulacions mais extremas, leva a
consideraciéon do segundo como simple variante sintictica do primeiro’.
En calquera caso, ¢ desde o noso punto de vista, unha analise que negue
entidade ¢ posesivo no sistema fundaméntase en consideracions de ca-
racter mais diacronico do que sincronico e, por tanto, non resulta valida.
No momento actual, calquera descricion do sistema da lingua que non
tefla en conta o posesivo esquece un dos elementos basicos na configu-
racion do ambito nominal.

Pero a nosa finalidade é descritiva, non teorica, e indirectamente
normativa. Cremos que, para tentar dar unha resposta unitaria e definitiva
6 debate acerca da licitude ou ilicitude da presencia do posesivo na frase
adverbial do galego, compre examinar sen prexuizos a orixe desta practica
sintactica e o seu grao de implantacion e extensidn no noso territorio
lingiiistico. Desde logo, o presente traballo non ten como meta a
resolucion do problema, e s6 quere ser unha contribucion 6 necesario
esclarecemento da cuestion. Unha contribucion entre moitas outras, feita a
partir do exame non parcial dos feitos lingiiisticos, sen o desprezo de
partida cara a eles do que adoecen as veces os traballos dos mais puristas.

1. As hipoteses acerca da orixe da estructura

Se, no que respecta 6 galego, o debate acerca da lexitimidade da
presencia do posesivo na frase adverbial continfia en certa maneira aberto,
na analise do fenémeno en castelan interfire unha circunstancia de
innegable peso: a consideracion do mesmo como '"non estandar",
"solecismo" e, en fin, evolucion non desexable que se estigmatiza e se
pretende eliminar. A perspectiva normativa na consideracion da estructura
explica, cremos, o escaso numero de autores que se aproximaron 4 mesma
e, quizais, a brevidade destes achegamentos, tinguidos en ocasions de
discutibles indicacions normativas. A pesar destas limitacions,
desenvolvéronse duas grandes lifias de explicacion do fenémeno: por unha
banda, a vulneracion das regras distribucionais que rexen o com-
portamento sintactico do pronome posesivo ¢ da frase de + pronome
persoal; pola outra, os frecuentes transvases de unidades entre a categoria
substantival e a adverbial, cos conseguintes cruces nas suas estructuras
respectivas. Como se pode observar, entre as duas hipoteses non existe
exclusion, senon complementariedade. Vexamolas mais polo mitdo.

3 Para esta cuestion, podense consulta-los traballos de Alarcos (1970), Porto (1982:
71-76) e Costa Olid (1982: 23-31).

1.1. A competencia sintdctica entre posesivo e de + persoal

A frase de + persoal, adaptacion frastica do pronome a funcions
secundarias®, parece colisionar, en moitos momentos, coa existencia
dunha unidade especifica -o posesivo- para o cumprimento de tales fun-
cions. Esta duplicidade de posibilidades sinonimas ofrecida polo sistema,
escasamente rendible, resolvese nalgunhas persoas do paradigma de
acordo co principio de economia lingiiistica: en efecto, a norma -no
sentido coseriano do termo- fixa unha das formas para cada caso. Noutras
persoas, a liberdade de escolla parece se-la regra xeral.

Ocuparémonos en primeiro lugar da competencia entre posesivo e
frase preposicional de + persoal para o desenvolvemento da funcion
modificador na frase nominal. Nesta situacion sintactica, a escolla dunha
ou outra unidade depende da persoa gramatical de que se trate.

Para as persoas implicadas como interlocutores no discurso
-primeira, segunda, cuarta e quinta- tanto a norma do castelan como a do
galego optan polo posesivo en detrimento da frase de + persoal. Asi, son
claramente agramaticais na nosa lingua secuencias como

(2) A casa de min/de ti/de nos/de vos non gustou demasiado

Compre facer, sen embargo, alguns apuntamentos. En primeiro
lugar, existe certo tipo de secuencias en que a presencia da frase prepo-
sicional de + persoal si resulta aceptable, mesmo nestas persoas, como

. . 5 ,

modificador da frase nominal’. Tratase xeralmente de casos en que un
primeiro lugar modificativo est4 xa ocupado por un posesivo:

(3) O meu cofiecemento de ti aconséllame esta
ou mesmo por outros tipos de modificador:

(4) O gran cofiecemento de ti que eu tefio aconséllame esta resposta

En segundo lugar, e especificamente para as persoas cuarta e
quinta, Porto (1982: 80) detecta a existencia dun tipo peculiar de estruc-

* E tamén a algunhas primarias necesitadas de preposicion de, tanto nucleares
como periféricas: suplemento, complemento adverbial, complementos circunstanciais, etc.

3 Con certos substantivos o recurso 4 alternativa frastica é de regra. Isto sucede, por
exemplo, coa forma fondo, que non admite a presencia do posesivo como modificador, e
selecciona necesariamente a frase preposicional. Cremos que exemplos deste tipo corrobo-
ran a analise desta alternancia como un feito de norma e non de sistema. Por iso tamén o es-
pafiol dialectal americano, que por circunstancias historicas -relacionadas coa peculiar evo-
lucion das formas de tratamento nesta area- perdeu certas persoas do paradigma do pose-
sivo, substitue estas pola alternativa analitica (Cfr. para esta cuestion o traballo de Granda
(1966)).

turas que non s6 admiten, sendn que esixen, a alternativa frastica fronte 6
posesivo. Tratase de secuencias do tipo de

(5) A maioria de nos/ de vés votou a favor da mocion

Sen embargo, ¢ desde a nosa perspectiva, a existencia deste tipo de
secuencias non invalida a regra xeral. Isto ¢ asi dado que ¢ plausible, ¢
quizais mais coherente, postular unha analise segundo a cal a frase
nominal suxeito desta clausula se segmente en dous constituintes inme-
diatos, un determinante, a maioria de, ¢ un nucleo, nos. Tal hipotese po-
deria explica-la tendencia crecente da lingua a concorda-lo verbo co
pronome persoal en clausulas como (5), tendencia que chega a facer
mesmo pouco usual a alternativa contraria. Esta proposta de analise su-
prime de raiz o problema, dado que se preposicion e pronome persoal non
constitien unha unidade no primeiro nivel de segmentacion, desaparece o
caracter excepcional deste tipo de secuencias e a sta pertinencia nesta
cuestion.

A descricion da alternancia entre formas de posesivo e formas de
persoal traspostas preposicionalmente varia de maneira radical nas dias
persoas non directamente relacionadas co acto comunicativo, a terceira e a
sexta. En efecto, as frases preposicionais del, dela, deles e delas carecen
das restriccions de ocorrencia sinaladas anteriormente para o resto das
persoas do paradigma. Perfectamente posible e gramatical resulta o seu
funcionamento:

(6) Entonces, pois o fillo del esta de relojero en Friol (Guntin, p. 195)

Existen, sen embargo, certas peculiaridades que acoutan a liber-
dade do falante 4 hora de optar por unha construccion ou pola outra. To-
das elas tefien que ver coa escolla da forma de posesivo nestas persoas
para a expresion de valores semanticos diferentes dos vehiculados a través
da frase preposicional.

En primeiro lugar, as formas de posesivo de terceira e sexta per-
soas alternan o seu significado etimoloxico co de segunda persoa de res-
pecto. No exame desta cuestion, algins autores indican a existencia dunha
especializacion plena das devanditas unidades na expresion deste valor
dislocado de cortesia®, polo que s6 a alternativa frastica poderia

% Tal ¢ a proposta de Meier (1946) para a explicacién da alternancia entre as dias
posibilidades expresivas:

"seu(s), sua(s), na conversa (falada ou escrita) tem, em geral, a fun¢do de exprimir

a possessdo de segunda pessoa [...] O portugués destina esta forma largamente para

a possessdo da pessoa de tratamento e aproveita por isso muito de dele(s), dela(s)

para a possessdo de terceira pessoa" (pp. 132-133)



expresa-lo valor persoal de terceira e sexta persoas. Sen embargo, ¢ de
acordo cos datos do noso corpus de exemplos, a utilizacion do paradigma
do posesivo para a expresion dun significado persoal de cortesia non
supera, en ningun dos textos explorados, o 10% do total de formas de
terceira ¢ sexta persoas. As gravacions recollidas da oralidade achéganse a
este limiar, mentres que os textos literarios, tanto decimondnicos como
contemporaneos, presentan menos dun 5% de formas de cortesia.

A sinonimia plena entre as duas estructuras resulta tamén interfe-
rida pola escolla do posesivo para a expresion dun contido de insistencia
que pode chegar a desenvolver valores especificos. A substitucion desta
unidade pola alternativa contraria elimina, ou cando menos dificulta, a
comprension deste significado:

(7) Hai peixes no mar que tefien a sua defensa (Occidente)

(8) [A manta] xa che me ten dado as suas rabias, que xa tefio chorao
(Guntin, p. 179)

Fora destes valores especificos desenvolvidos polo posesivo e re-
presentados de maneira minoritaria no noso corpus, podemos afirmar que
a distribucion das duas posibilidades estructurais carece, nas persoas
terceira e sexta, da fixacion normativa que caracteriza 6 resto do para-
digma. O falante pode elixir con certa liberdade entre ambas, e empregara
unha ou outra de acordo coas stas finalidades e coa semantica do
referente.

Ainda que non dispofiemos de datos totalmente firmes acerca desta
cuestion, aventurarémonos a afirmar que a lingua oral prefire a alternativa
frastica fronte 6 emprego do posesivo, especialmente cando isto non xera
unha redundancia excesiva e cando o referente da forma pronominal
aparece caracterizado como [+humano]. No rexistro escrito o posesivo
resulta preferible, posiblemente debido & accesibilidade do contexto
previo, o que faria redundante unha reiteracion excesiva daquela
informacién que pode ser extraida sen problemas do mesmo. Este feito
poderia explica-la importante proliferacion de formas de terceira persoa
de posesivo na literatura: 44,41% do total de ocorrencias, fronte a s6 un
17,51% na oralidade. O maior peso, nos textos escritos, dos referentes
[-humanos] poderia asi mesmo axudar a xustificar este dato porcentual.

Como se mencionou anteriormente, a frase de + pronome per-
soal non aparece s6 en funcions de caracter secundario, sendén que pode
ocorrer tamén naquelas funcidéns primarias que precisan da preposicion
de, sexa esta rexida polo verbo ou non. O posesivo, unidade frastica por

Nos traballos de Taboada (1976: 119-121), Porto (1976: 158-159) e Muiiiz (1978: 259-
253), centrados na descricion de distintas falas galegas, detéctase, asi mesmo, esta
especializacion de formas en significados persoais diferenciados.

excelencia, carece en principio de posibilidades ocorrenciais neste ambito.
Sen embargo, a equivalencia entre as duas unidades establecida polos
falantes supera a regulamentacion normativa. Asi, en certas falas son
posibles secuencias do tipo:

(9) Paso taa’

En calquera caso, a lingua comin non permite a extension do po-
sesivo fora do ambito funcional secundario, polo que na estructura da
clausula so pode aparece-la frase preposicional de + posesivo.

Centrémonos agora no que constitlie o obxecto especifico do pre-
sente traballo, a alternancia entre posesivo e frase preposicional como
modificadores do nucleo da frase adverbial. Neste caso, a lingua mais
antiga prefire o emprego da alternativa fréstica, e a tradicion gramatical
espafiola amodsase firme no rexeitamento da introduccion do posesivo
neste ambito®. Recofiécese, sen embargo, o vigor desta innovacién sin-
tactica, que conquista rapidamente un lugar favorable en moi distintas
areas lingiiisticas.

A pesar de que posesivo e frase preposicional cofiecen en principio
unha distribucién bastante clara de espacios de uso, o certo é que a
tendencia 6 emprego erroneo dunha das alternativas en lugar da outra
detéctase tanto no ambito frastico como no clausal. Non debemos esque-
cer que se trata dunha cuestion de norma, e que, por tanto, o sistema
admitiria calquera das alternativas. O que se produce é, en todos estes
casos, unha modificacion das regras de distribucion de ambalas estructu-
ras, que pasan a funcionar en estricta equivalencia. Esta modificacion
pddese producir en calquera ambito sintactico. Asi, a frase preposicional
de + persoal pode ser introducida como modificador na frase nominal,

" A presencia deste tipo de formas no galego da zona de Curtis (A Corufia) foime
indicada por falantes procedentes desta area lingiiistica. Asi mesmo, parece que no castelan
mais coloquial da Corufia existiu no pasado a secuencia Paso tuya, evidente traduccion da
anterior. No castelan venezolano aparecen clausulas como Se burlo mio (cf. Campos 1978).
Tratase, desde logo, dun uso fortemente anatemizado pola gramatica, pero real nas dias lin-
guas e, por tanto, necesitado antes de explicacion que de rexeitamento. No galego da pro-
vincia de Lugo ¢ posible escoitar unha secuencia do tipo Pobre tiia, que non saberiamos
ben se considerar unha clausula na que se elidiu o verbo copulativo ou unha frase adxectiva,
de acordo coa natureza do primeiro elemento.

8 Alcina e Blecua (1975: 164) indican que se trata de construccions que pertencen
a lingua coloquial e, cando o posesivo aparece en feminino, "muy descuidada". Outros gra-
maticos interesados menos na comprension da estructura lingiiistica que na deteccion das
regras do uso -por exemplo Casado (1988: 70-71)- non dubidan en tachar de 'solecismo' a
ocorrencia do posesivo neste tipo de unidades. Os autores que presentan un punto de vista
menos apaixonado sobre elas son aqueles que elaboran tentativas de explicacion para o
problema. Véxanse, por exemplo, as agudas observacions de Hernandez Alonso (1970: 280)
e de Fernandez Ramirez (1987:93). Desde unha perspectiva acedamente critica falan Seco
(1961) e Gémez Torrego (1994: 50-53).

mesmo naquelas persoas en que non era normal. Pola siia banda, o po-
sesivo pode mesmo saltar 6 nivel clausal e substituir no mesmo a sua
equivalente. Pero € no ambito da frase adverbial onde a ruptura de regras
distribucionais se produce con maior amplitude e vigor. A causa deste
auxe tan importante pode estar, como indica Davis (1966: 5)°, en que a
frase preposicional de + persoal non ¢é facilmente admitida na estructura
da frase nominal naquelas persoas implicadas no discurso, ¢ isto favorece
a xeneralizacion do posesivo no ambito paralelo da frase adverbial.
Compre lembrar que, polo menos nestas persoas, a frase de + persoal s6
ocorre no nivel clausal -en funciéns que presentan unha frecuencia de
aparicion non moi elevada- e no ambito adverbial. O proceso favorece a
substitucion da forma pouco frecuente pola mais amplamente utilizada,
sobre todo naqueles ambitos sintacticos que presentan semellanzas
estructurais notables, por seren ambos frasticos e endocéntricos.

1.2. As relacions semdnticas e funcionais entre as categorias substanti-
val e adverbial

Desde unha perspectiva diacronica, un bo nimero de adverbios
implicados semanticamente na expresion dunha idea de lugar tefien a sua
orixe en substantivos que se transcategorizaron en diversas etapas da
lingua. A continua e constante vinculacion das expresions locativas coa
funcion de complemento circunstancial motiva que este transvase de
formas nominais cara 6 ambito adverbial non deixase ainda de producirse.

O primeiro e mais evidente punto de contacto entre a categorias
nominal e a adverbial constitueno unidades do tipo de ¢ lado (de), 6 pé
(de), 6 redor (de), a/6 carén (de) '°. O carcter orixinariamente subs-
tantival do seu nucleo permite considerar totalmente licita e tradicional a
presencia do posesivo na estructura xerada por elas. Bo indicio deste feito
¢ a posibilidade de anteposicion ou posposicion do mesmo, sen ningin

. . . , . T
tipo de problemas. Con respecto as unidades ¢ redor e a/o caron , a

® A explicacion que ofrece este autor parece moi plausible:

"Casi podemos decir que el espaiiol peninsular rechaza casa de mi, de ti, de noso-

tros, de vosotros. También suenan algo extrafios los usos delante de mi, etc. Asi la

lengua parece optar por la forma delante mio, delante tuyo, y por extension anald-

gica, delante suyo se halla fortalecido a expensas de delante de él" (p. 5)

10 Alvarez e outros (1986: 431-432) denominaas locuciéns adverbiais, mentres
que, no ambito gramatical do castelan, Fernandez Ramirez (1987: 93) incliieas sen mais
baixo o rotulo xeral de adverbios.

"En canto 6s usos da locucion a carén con posesivo, pero sen artigo, diferimos da
interpretacion de Varela (1982: 279) para quen tales construccions son transgresions, € por
tanto, erros sintacticos. Desde o noso punto de vista, estructuras do tipo a seu carén poden
ser definidas mais ben como arcaismos sintacticos do tipo de a meu ver, por teu ben e
outros similares (cfr. Alvarez e outros (1986: 152, apdo. 2.1.1.3.3., letra c)). Dado que
ningun autor dos que se ocupan destas peculiares construccions "estereotipadas"

lingua actual non cofiece xa a existencia, como forma plenamente
substantival, das dias unidades que deron orixe as locucions. Este feito
pode ser considerado, cremos, como un indicio claro da autonomia da
locucion adverbial con respecto a forma orixinaria que, como substantivo,
posuia todalas virtualidades sintacticas asociadas a esta clase de palabras.

A presencia do posesivo neste tipo de locucions adverbiais non
pode ser interpretada como unha innovacion da lingua actual, dado que
responde non tanto ¢ seu funcionamento en sincronia como a sta historia
sintictica. Non podemos dici-lo mesmo, sen embargo, da locucion
adverbial en contra (de). A natureza prepositiva da unidade aparente-
mente central nestas secuencias mantense mesmo na lingua actual, dado
que contra funciona nesta como preposicion simple. Sen embargo, existe
unha tendencia moi acusada a introduccion do posesivo na estructura
desta unidade:

(10) Eu, mira que falo en contra mifia, que eu x'o dixen [...] (Terra Cha)

(11) Negouse a falar na miiia contra o cigano Ludwig Mariano (Bretafia,
p. 98)

O vigor da presencia do posesivo con esta frase preposicional ¢ de
tal magnitude que mesmo podemos percibir unha certa decadencia do uso
da frase de + persoal tanto na lingua oral como na escrita. Obsérvese que
esta tendencia xera un problema sintactico de certa importancia. En
efecto, a analise mais frecuente de frases do tipo de en contra de min
parte da stia consideracion como preposicionais, e distingue no termo
unha frase nominal nucleada en torno a un pronome persoal. A presencia
do posesivo como alternativa a de + persoal rompe esta posibilidade de
analise, pola desaparicion da ultima das preposicions da secuencia -a
forma de, a verdadeiramente transpositora- ¢ polo imposible caracter
frastico nominal do posesivo.

Desde o noso punto de vista, a presencia do posesivo na estructura
xerada pola locucion en contra (de) xustificase pola interpretacion como
substantivo do elemento preposicional contra, o cal equipara en todo esta
locucidon coas anteriormente examinadas (6 lado, ¢ caron, etc.). O cambio
categorial da unidade vén favorecido polas relacions de antonimia que a
locucion establece con a favor (de), en que o elemento central si é
substantivo. Asi mesmo, detéctanse na lingua certos usos nominais da
preposicion, nos que se produce unha interpretacion da mesma como
forma abreviada do substantivo contraria: leva-la contra, por exemplo. A
consecuencia destes factores ¢ a equiparacion sintactica da locucion en
contra (de) con respecto a o pé (de), a/o caron (de), etc.

proporciona un elenco mais ou menos exhaustivo das mesmas, resulta dificil xustifica-la
nosa afirmacion doutro xeito que non sexa a través da nosa propia competencia lingiiistica.

As locucions adverbiais, polas stas propias virtualidades cons-
tructivas e polas relacions que mantefien con unidades de caracter subs-
tantivo, representan un punto de contacto entre categorias diferentes con
estructuras constructivas tamén diferentes, polo que a duplicidade de al-
ternativas formais que amosan pode ser xustificada pola stia ambigua na-
tureza orixinal. Sen embargo, a substitucion da frase de + persoal polas
formas de posesivo prodicese tamén, e con gran vigor, naquelas unidades
definidas de maneira indiscutible como pertencentes 0 paradigma
adverbial. Vexamos cales son as causas que xustifican esta innovacion'?.

A funcion sintactica mais frecuentemente desempefiada polos ad-
verbios de lugar ¢ a de complemento circunstancial, en estreita compe-
tencia con locucions adverbiais do tipo de 6 lado, 6 pé, etc.. A proximi-
dade semantica e funcional entre &mbolos tipos de unidades explica con
facilidade o calco sintactico:

(12a) Estivo 6 lado teu/de ti tanto tempo e non o viches
(12b) Estivo detrds de ti" tanto tempo e non o viches

(12c¢) Estivo detrds tiia/teu tanto tempo ¢ non o viches

Na lingua tradicional aparecen as secuencias (12a) e (12b). Na
primeira delas, a ocorrencia do posesivo xustificase polo caracter orixi-
nariamente substantivo da forma lado, que permite un modificador per-
tencente a aquel paradigma. Pola sua banda, a posibilidade de integra-la
frase preposicional de + persoal como modificador ten que ver co carac-
ter sincronicamente adverbial da estructura, dado que nunha interpreta-
cién nominal esta non seria posible na segunda persoa (vid. supra, apdo.
1.1.). A proximidade semantica, como expresions locativas, e o parale-
lismo sintactico que se establece entre 0 lado e detras explica a secuencia
(12¢), que en realidade é simplemente unha xeneralizacion & unidade
adverbial de tddalas virtualidades constructivas caracteristicas da locu-
cion.

Non toédolos adverbios de semantica locativa admiten como mo-
dificador un posesivo, da mesma maneira que non todos admiten a inte-
gracion na sua estructura da frase de + persoal. Tratase sempre de deic-
ticos mostrativos de referencia externa, segundo a denominacion utilizada

12 Seguimos neste punto as explicacions elaboradas por Costa Olid (1982: 96).

13 A pesar de que somos conscientes da existencia dun problema de anilise, evita-
mos ocuparnos, no presente traballo, dos casos de confluencia entre frase adverbial e frase
preposicional. Para Carbonero (1979: 34) a analise correcta da secuencia detrds de ti pasa
pola consideracion da mesma como frase preposicional, dado que o adverbio estaria tras-
posto & categoria prepositiva por de. Para este autor, xa que logo, cando o adverbio relativo
presenta unha modificacion explicita introducida por preposicion, cambia de categoria sin-
tactica e pasa a ser unha locucion prepositiva. A discusion deste problema de analise levaria
0 noso traballo por camiflos que non debemos, nin podemos, percorrer nestes momentos.

por Costa (1982: 96-97), quen segue neste punto a sistematizacion de
Carbonero (1979)'*. Son os tradicionalmente chamados adverbios re-
lativos que, segundo Alvarez e outros (1986: 426) "sitdan no espacio con
relacion 4 posicion dun obxecto dado". Almela (1991) -nun estudio
concibido para o castelan pero utilizable polo paralelismo entre as dias
linguas neste punto-, considera non transitivos e, por tanto -na nosa
terminoloxia- non relativos 6s adverbios locativos do tipo de arriba,
abaixo, adiante, atras, etc., fronte 0s innegablemente transitivos, derriba,
debaixo, diante, detrds, etc. A non esixencia de complementacion
explicita na primeira serie leva aparellado o rexeitamento da frase de +
persoal na sta estructura frastica, ainda que, quizais por calco sintactico
con respecto a segunda serie, si admiten, en certos dialectos do castelan, o
posesivo. No traballo de Alvarez (1986) todos eles son considerados
indistintamente relativos, pero o certo ¢ que s6 os do segundo grupo apa-
recen representados no corpo de exemplos que os autores propofien. A
observacion das diferentes virtualidades constructivas dos adverbios de-
nominados globalmente relativos non nos parece ociosa, sendn que ma-
nifesta, quizais, a necesidade de establecer grupos adverbiais caracteri-
zados de maneira mais precisa, ¢ non so as duas grandes categorias dis-
tinguidas tradicionalmente.

2. A presencia do posesivo na frase adverbial do galego

No marco dun traballo mais amplo acerca do pronome posesivo'
achegamonos & cuestion das virtualidades constructivas desta unidade no
seo da frase adverbial. A nosa intencién era chegar a unha descricion
precisa do fendmeno a través dun amplo corpus de exemplos extraidos de
textos e gravacions'® que abranguen desde os primeiros anos do século
XIX ata a lingua oral da actualidade. Os resultados do traballo de
deteccion de exemplos foron moi pobres. En efecto, a presencia do po-
sesivo na frase adverbial é inexistente nos textos decimononicos utilizados
por nds, asi como nos literarios do século XX, excepcion feita da
proliferacion desta construccion na obra Bretaiia, Esmeraldina de Xosé
Luis Méndez Ferrin. Dada a extension do noso corpus literario, podemos
afirmar que nos textos do XIX a presencia do posesivo na frase adverbial

14 Este autor (1979: 30-34) propén inclui-la necesidade de complementacion, con-
textual ou explicita, dos adverbios relativos, como un tipo de transitividade semellante &
que caracteriza a certos verbos, dado que, como neste caso, tamén se trata dunha
complementacion semantica que desenvolve plenamente o seu significado.

15 A nosa tese de licenciatura, Os posesivos no galego moderno, lida na Facultade
de Filoloxia da Universidade de Santiago no mes de setembro de 1993.

16 Na bibliografia final detallase o corpus de traballo utilizado, asi como as claves
de interpretacion de textos que aparecen a carén de cada exemplo reproducido.

non debia ser posible ou, se o era, esta opcion debia se-lo suficientemente
residual como para non translucirse nunca na literatura. Con respecto 6
século XX, quizais a forte anatemizacion da estructura por parte da
gramatica espafola pesou tamén sobre os nosos autores, agas sobre
Méndez Ferrin. A valoracion positiva cara a estructura ¢ tal en Bretaiia,
Esmeraldina que se detectan exemplos de ultracorreccion, en que a
presencia do posesivo como substituto do pronome persoal non ¢é
admisible, dado o caracter preposicional, non adverbial, do elemento
nuclear:

(13) [Estaba] coas pernas moi abertas, fronte mifia (Bretaiia, p. 34)
(13b) Lanzou contra miiia unha arroiada de improperios (Bretafia, p. 14)

(13¢) [...] Eu podia ver perante mifia, coma tal, no patio aquel [...]
(Bretaiia, p. 78)

Dada a pobreza de posesivos en funcién modificativa na frase ad-
verbial que conseguimos detectar na lingua literaria, a nosa grande espe-
ranza era o corpus oral. Sen embargo, os datos resultaron ser igualmente
pobres. En efecto, das gravacions de lingua oral contemporanea por nos
espoliadas s6 se extracron dous exemplos, que reproducimos a conti-
nuacion:

(14) Eu, mira que falo en contra mifia, que eu x'o dixen [...] (Terra Cha)

(15) Estabamos todas sientadas nas sillas, ar nais detrds nosas, claro,
como de huardians (Goian, p. 217)

A tarefa de establecer calquera tipo de xeneralizacion a partir duns
datos iniciais tan reducidos fixo aconsellable o exame de fontes al-
ternativas, especialmente no referido 4 lingua oral. Gracias & consulta do
material elaborado acerca do posesivo pola Seccion de Xeografia Léxica
do Instituto da Lingua'’, e en concreto dos mapas das formas detrds de
min ¢ debaixo de nés, puidemos completa-la nosa vision da cuestion. Da
informacion proporcionada polos mapas despréndese que a frase prepo-
sicional de + persoal é posible en calquera punto do noso territorio lin-
giiistico como modificador da frase adverbial. O posesivo, pola stia banda,
cofiecce unha distribucion irregular e esporadica nas provincias de A
Corufia, Ourense ¢ Lugo, mentres que compite con maior claridade coa
alternativa frastica en Pontevedra, especialmente na sua zona sur. Ainda
asi, en ningun punto dos rexistrados nestes mapas esta unidade chega a

17 Vaia por diante o noso mais sincero agradecemento 6s membros da mesma, por
nos permitiren a utilizacion dun material ainda inédito (os mapas 239 a 258 da version pro-
visional do tomo de morfoloxia nominal do Atlas Lingiiistico Galego).

substituir totalmente a frase preposicional. Farian falta datos mais
concretos, procedentes dos exemplos e do contexto en que estes foron
emitidos, para intentar establecer cales son os principios que regulan a
escolla do falante en cada momento, naqueles dialectos en que ambalas
alternativas son posibles. Un apuntamento estatistico non carece, desde o
noso punto de vista, de interese: no texto de Goian (Pontevedra) do que se
extracu o exemplo (15), un auténtico unicum no noso corpus, aparecen
sen embargo cinco casos de presencia da frase de + persoal na estructura
da frase adverbial, do tipo de:

(16) Eu acordome que andaba detrds de min un d'ala de San Mihel
(Goian, p. 15)

A falta de contrastacion desta Unica gravacion con outras da
mesma area impidenos concluir firmemente a maior rendibilidade, mesmo
naqueles casos en que as duas alternativas son posibles, da frase
preposicional fronte 6 posesivo.

De acordo cos datos proporcionados polos mapas dialectais, o
galego escolle xeralmente a forma feminina do posesivo para a integra-
cion desta unidade na frase adverbial, circunstancia cando menos curiosa
dado o tradicional caracter non marcado do masculino en calquera pa-
radigma pronominal. A explicacion desta circunstancia pode efectuarse, 6
noso modo de ver, desde unha perspectiva diacronica: quizais a intro-
duccién do posesivo fose mais tempera e mais doada en adverbios como
detras, derriba, etc., diacronicamente constituidos a partir de substanti-
vos, ¢ que polo seu vocalismo favoreceron posiblemente o emprego da
forma feminina do paradigma. A andmala pluralizacion do posesivo no
exemplo (15) débese probablemente 4 influencia do substantivo nais, non
relacionado co pronome desde a perspectiva sintactica pero si na es-
tructura informativa do texto.

3. Algunhas pautas para un breve achegamento normativo a cuestion

Como indicamos noutro lugar do presente traballo, os estudiosos
da sintaxe do galego non acaban de pofierse de acordo acerca da inde-
pendencia deste fendmeno con respecto 6 seu homdlogo en castelan. Por
outra banda, os autores literarios, coa sa praxe lingiistica, avalan ou
rexeitan a introduccion do posesivo na frase adverbial, sen que exista
unha pauta unanime de uso 6 respecto. Compre, xa que logo, unha pro-
posta unitaria, o suficientemente fundamentada, para que o debate acerca
da cuestion poida avanzar.

Desde a nosa perspectiva, a presencia do posesivo fora dos limites
da frase nominal pode explicarse en galego a partir de consideracions

relativas ¢ funcionamento do propio sistema, sen que sexa necesario
aludir & intervencion do castelan para o desenvolvemento de ningin dos
factores que posiblemente deron orixe 6 fendmeno. A confusion distri-
bucional entre de + persoal e posesivo, xunto coa dificil e cambiante ca-
tegorizacion de certas unidades orixinariamente substantivas abondan,
cremos, para explicar plenamente esta confusion sintactica. Certo € que a
presencia do castelin como lingua ambiental no territorio linglistico
galego puido favorece-la expansion da mesma, ainda que a avaliacion
desta influencia ¢ dificil de efectuar. No momento actual, unha descricion
do funcionamento do posesivo en galego que ignore a posibilidade deste
tipo de construccions ¢, simplemente, unha descricion incompleta.

Cremos, sen embargo, que a lingua estandar ou galego comiin non
debe ampara-la xeneralizacion do posesivo fora do ambito nominal, e que
no rexistro formal da lingua ha de evitarse a introduccion deste tipo de
secuencias. A xustificacion do noso -humilde- posicionamento normativo
non toma como argumento central a dubida acerca da lexitimidade do
fenomeno en galego, senén o seu caracter de opcion innovadora fronte &
tradicional, que ademais ¢ na actualidade ainda maioritaria. En efecto, a
xeneralizacion do posesivo no ambito adverbial s6 sucedeu de forma mais
ou menos compacta nunha area do sur de Pontevedra, e sen que isto
supuxera a anulacion da alternativa frastica, posible en todalas areas
lingiiisticas. En canto a promocion desta unidade ¢ ambito clausal, e a
falta de datos concretos acerca da mesma, parece que o seu grao de
expansion foi ainda menor e que se limitou a certas secuencias que se
estereotiparon, sen que o modelo constructivo que elas supofiian fose alén
de si mesmas.

En fin, e dado que se trata dunha posibilidade constructiva igno-
rada por boa parte do territorio lingiiistico galego, descofiecida na lingua
literaria decimononica e rexeitada maioritariamente na contemporanea,
podemos considerala unha innovacion dialectal, respectable como tal e
posiblemente lexitima en galego, pero non aceptable nin promocionable
na norma comun'® ou estandar.

Bibliografia

18 Ainda a risco de que se nos acuse de meternos onde ninguén nos chama -¢ dou-
tores ten a Igrexa que coa sua sabedoria rexeitaran este humilde apuntamento- a valoracion
da situacion do castelan non nos parece equiparable & que acabamos de propofier para o ga-
lego. Nesta lingua, a xeneralizacion do posesivo fora do seu ambito orixinario é case com-
pleta en certos dialectos hispanoamericanos e peninsulares, ata o punto de que a alternativa
frastica non resulta xa gramatical en moitos deles. A lingua culta de certos paises america-
nos acepta esta opcion, polo menos no seu rexistro oral. Nun futuro non moi distante, cre-
mos, a norma do castelan tera que abandona-la rixidez agresiva con que trata hoxe a este
tipo de estructuras.

a) Textos de principios do XIX e anteriores:

Blanco, D. (1992): 4 poesia popular en Galicia. 1745-1885. Recompila-
cion, estudio e edicion critica. 2 vols. Vigo: Xerais (=Cantigueiro).

Marifio, R. (1991): Estudio ortogrdfico, fonético e morfoloxico de textos
do Prerrexurdimento galego. Microficha: Santiago (=Estudio).

Pintos, X. M.(1853): 4 gaita gallega tocada po lo gaiteiro, ou sea carta
de Cristus para ir deprendendo a ler, escribir e falar ben a lengua

Primitivo Vilas (=Gaita).

cion Gallega y Asturiana, tomo II, n° 21-36 (=Maxina).

Curros Enriquez, M. (1886): Adires da mifia terra . A Corufia: Latorre y

d) Transcricions da lingua oral contemporanea

Prieto, L. (1958): Contos vianeses. Galaxia: Vigo (=Viana).

Alonso, D. (1969): "Narraciones orales gallego—asturianas de Oscos", en
Obras Completas, volume 1, pp. 495-521. Madrid: Gredos.
(=0Oscos).

Santamarina Fernandez, A. (1975): "Testos e noticia da fala de Negueira
(Lugo)", en Verba, volume 2 (1975), pp.313-322 (=Negueira).

Cortés y Vazquez (1976): Leyendas, cuentos y romances de Sanabria.
Salamanca (=Sanabria?).

Couceiro, J.L.(1976): El habla de Feas. Anexo 5 de Verba, Universidade
de Santiago (=Feas).

Taboada, M. (1976): El habla del valle de Verin. Anexo 15 de Verba.
Universidade de Santiago de Compostela (=Verin).

Fernandez Gonzalez, J. R. (1978): Etnografia del valle de Ancares. Es-
tudio lingiiistico segun el método "Palabras y cosas"”. Anexo 10 de
Verba, Universidade de Santiago (=Ancares).

Roux, M. (1982): Fala o fistor e faise o dia. Alguns aspectos da tradicion
oral galega na parroquia do Cebreiro. Sada: Edicios do Castro
(=Cebreiro).

Fernandez Rei, F. (1985): "Textos do galego exterior: Pianton (A Veiga-
Oviedo), Paradaseca do Bierzo (Le6n) e Lubian (Zamora). Carac-
terizacion lingiiistica", en Homenaje a Alvaro Galmés de Fuentes.

[inéditas] (=Estrada).

e) Obras literarias posteriores a guerra civil

(=Bretana)

2. Bibliografia mencionada ou manexada
Alvarez Blanco, R., e outros (1986): Gramadtica galega. Vigo: Galaxia.
Alvarez Martinez, M.A. (1986): "Sustantivo, adjetivo, adverbio: carac-

terizacion funcional”, en Verba, 13, pp. 143-161.

19



Alvarez Martinez, M.A. (1992): EI pronombre. Madrid: Arco Libros.

Alarcos, E. (1970): "Los pronombres personales", en Estudios de grama-
tica funcional del espariol. Madrid: Gredos, pp. 143-155.

Alcina, J. e Blecua, J. M. (1975): Gramatica espariola. Barcelona: Ariel.

Almela Pérez, R. (1991): "Las construcciones del tipo delante suyo", en
Hernandez, C. e outros (ed.): El espariol de América (Actas del
tercer congreso del espaniol de América). Salamanca: Junta de
Castilla y Leon, pp. 435-444.

Campos, E. J. (1978): "Observaciones sobre los posesivos", en Letras
(Caracas), 34/35, pp. 32-40.

Carballo Calero, R. (1966): Gramadtica elemental del gallego comuin.
Vigo: Galaxia.

Carbonero Cano, P. (1979): Deixis espacial y temporal en el sistema lin-
giiistico. Sevilla: Universidade.

Casado, M. (1988): El castellano actual. Usos y normas. Pamplona:
EUNSA.

Cifuentes Honrubia, J.L. (1989): Lengua y espacio. Introduccion al pro-
blema de la deixis en espariol. Alicante: Universidade.

Costa Casas, X.X., e outros (1988): Nova gramatica para a aprendizaxe
da lingua. A Corufa: Via Lactea.

Costa Olid, A. (1981): El posesivo en espariol. Sevilla: Universidade.

Davis, J. B. (1966): "Delante mio: enfoque y andlisis del problema", en
Espaiiol actual, 7, pp. 4-6.

Davis, J. C. (1953): "4 pesar mio, a pesar de mi", en Hispania, XXXVI,
p. 459.

Goémez Torrego, L. (1994): Manual de espariol urgente. Madrid: Arco
Libros.

Granda, G. de (1966): "La evolucion del sistema de posesivos en el es-
pafiol atlantico (estudio de morfologia diacronica)", en B.R.A.E.,
46, pp. 69-82.

Hernandez Alonso, C. (1970): Sintaxis espaiola. Valladolid.

Lenz, R. (1935): La oracion y sus partes. Estudios de gramdtica general
y castellana. Madrid: Centro de Estudios Historicos.

Meier, H. (1946): "Sintaxe gramatical-sintaxe funcional-estilistica", en
Boletim de Filologia, VII1/2, pp. 128-144.

Muiiiz, C. (1978): El habla del Valledor. Estudio descriptivo del gallego
asturiano de Allande (Asturias-Espaiia). Amsterdam: Acade-
mische Pers.

Polo, J. (ed.), Fernandez Ramirez, S. (1987): Gramdtica espariola. 3.2.:
El pronombre. Madrid: Arco Libros.

Porto Dapena, A. (1977): El gallego hablado en la comarca ferrolana.
Santiago: Universidade [anexo IX de Verba].

20



Porto Dapena, A. (1982): "Los posesivos personales del espaiiol: intento
de descripcion funcional", en Dicenda, 1, pp. 55-108.

Porto Dapena, A. (1986): Los pronombres. Madrid: Edi-6.

Real Academia Espafiola (1979): Esbozo de una nueva gramdtica de la
lengua espariola. Madrid: Espasa-Calpe.

Seco, R. (1961): Diccionario de dudas y dificultades de la lengua espa-
fiola. Madrid: Aguilar.

Seiler, H. (1983): Possession as an Operational Dimension of Language.
Tiibingen: Gunter Narr Verlag.

Taboada, M. (1976): El habla del valle de Verin. Santiago: Universidade
[anexo 15 de Verbal.

Varela Barreiro, X. (1982): "Aproximacion sintactica ¢ posesivo en
Cunqueiro", en Homenaxe a Alvaro Cunqueiro. Santiago de
Compostela: Facultade de Filoloxia da Universidade.

21



